
FIL-PRIM’AWLA TAL-QORTI CIVILI
IMHALLEF

ONOR. JOSEPH R. MICALLEF LL.D.

ILLUM it-Tlieta, 12 ta’ Di¢cembru, 2017

Kawza Numru 15

Rik. Nru. 834/16JRM

L-Avukat Dottor Alexander SCHEMBRI ghan-nom u in rapprezentanza tal-
assenti Sergey Khotulev

VS

L-AGENZIJA IDENTITA’ MALTA u |-Ministru tal-Gustizzja, Kultura u
Gvern Lokali

I-Qorti:

Rat ir-Rikors Mahluf imressaq fit-23 ta’ Settembru, 2016, li bih u ghar-
ragunijiet hemm imsemmija, 1-attur nomine talab li din il-Qorti (a) issib li |-
ghemil amministrattiv tal-imharrkin, jew min minnhom, b’rizultat tad-decizjoni
tat-22 ta’ April, 2016, li cahdet it-talba tieghu li jinghata cittadinanza Maltija
skond il-Programm tal-Investitur Individwali tmur kontra I-artikolu 469A(1)(a)
u (1)(b)(ii) u (i) tal-Kapitolu 12 tal-Ligijiet ta’ Malta, ghaliex ma nghatatlu 1-
ebda raguni ghal tali ¢ahda, u ghalhekk l-istess ghemil amministrattiv huwa
null, invalidu u bla effett; (b) tordna li I-imharrkin, jew min minnhom, jirrevedu

d-decizjoni msemmija skond il-ligi u l-principji tal-gustizzja naturali; (¢)
tillikwida d-danni 1i garrab 1-attur; u (d) tikkundanna lill-imharrkin, jew lil min
minnhom, ihallsu d-danni hekk likwidati. Talab ukoll I-ispejjez;

Rat id-degriet taghha tat-3 ta’ Ottubru, 2016, li bih ordnat in-notifika tal-atti lill-
imharrkin u tat direttivi lill-attur dwar it-tressiq tal-provi min-naha tieghu;

Rat it-Twegiba Mahlufa mressqa mill-Agenzija mharrka u I-Ministru mharrek
tal-14 ta’ Ottubru, 2016, 1li biha lagqghu ghall-azzjoni attri¢i billi, b’mod
preliminari, galu li I-artikolu 469A tal-Kap 12 ma jghoddx f’dan il-kaz billi 1-
ghoti ta’ cittadinanza hija prerogattiva ta’ 1-Istat u ma taqax taht it-tifsira ta’
“eghmil amministrattiv”’ skond is-subin¢iz (2) ta’ 1-artikolu 469A tal-Kap. 12; li
kemme-il darba I-azzjoni hija bbazata fuq xilja ta’ ksur ta’ drittijiet fundamentali
tal-bniedem, l-artikolu 469A(1)(a) ma jghoddx, kif ukoll li t-talbiet huma
irritwali billi mhumiex konformi mar-Regoli dwar il-Prattika u I-Pro¢edura fil-
Qrati; u li I-Agenzija mharrka mhix il-legittimu kontradittur billi skond I-
artikolu 181B tal-Kap. 12, I-ghoti ta’ ¢ittadinanza hija funzjoni tal-Ministru
mharrek. Fil-mertu, lagghu billi sahqu 1i mxew skond il-ligi u ¢ahdu li agixxew
ghal ragunijiet mhux xierqa. Jghidu li mhux il-kaz li d-dec¢izjoni tigi riveduta,
ghax li I-ghoti ta’ ¢ittadinanza hija prerogattiva ta’ 1-Istat u timpingi fuq materja
ta’ sigurta’ nazzjonali u public policy, li I-Istat mhux marbut li jaghti ragunijiet
dwar ir-rifjut ghal talba ghal ¢ittadinanza u li |-ghoti ta’ cittadinanza lil xi
persuna mhijiex dritt taghha. Huma ¢ahdu li jahtu ghal xi danni li I-attur jghid li
garrab;

Rat id-degriet taghha tat-8 ta’ Novembru, 2016, li bih ordnat li gabel kollox
tistharreg is-siwi tal-ewwel tliet eccezzjonijiet preliminari;

Rat id-dokumenti mressga mill-partijiet dwar dawn I-ec¢ezzjonijiet preliminari;

Rat in-Nota ta’ Sottomissjonijiet tat-28 ta’ Frar, 2017, tal-imharrkin dwar I-
imsemmija eccezzjonijiet;

Rat in-Nota ta’ Sottomissjonijiet tal-11 ta’ April, 2017°, tal-attur bi twegiba ghal
dik ta’ I-imharrkin;

Rat I-atti kollha tal-kawza;

! Pag. 21 tal-process
2 Pagg. 29 — 34 tal-process
® Pagg. 38 — 44 tal-process

Rat id-degriet taghha tat-18 ta’ Mejju, 2017*, 1i bih halliet il-kawza ghas-
sentenza dwar [-imsemmija tliet eccezzjonijiet preliminari mressqa mill-
imharrkin;

Ikkunsidrat:

I1li din hija azzjoni ta’ stharrig gudizzjarju. L-attur nomine jilmenta li, minkejja
li huwa kien jisthoqqlu 1i jinghata ¢ittadinanza Maltija b’naturalizzazzjoni, it-
talba tieghu giet michuda mill-imharrkin bla ma nghatatlu raguni ghal tali
cahda. Jghid li d-de¢izjoni tal-imharrkin hija ghemil li sar bi ksur tal-artikolu
469A tal-Kodi¢i tal-Organizzazzjoni u Proéedura Civili, u ghaldagstant dik id-
dec¢izjoni ma tiswiex u hija bla effett. Jghid li meta talab gustifikazzjoni ghac-
cahda, baga’ ma nghata ebda raguni ghaliex it-talba tieghu u ta’ membri tal-
familja tieghu ma ntlaqgghux. Minhabba li hareg flejjes konsiderevoli, irid i 1-
imharrkin, jew min minnhom, ihallsuh id-danni li garrab minhabba f’hekk;

I1li ghal din l-azzjoni, l-imharrkin laqghu ghall-azzjoni attri¢i billi, b’mod
preliminari, galu li l-artikolu 469A tal-Kap 12 ma jghoddx f’dan il-kaz billi I-
ghoti ta’ ¢ittadinanza hija prerogattiva ta’ I-Istat u ma taqax taht it-tifsira ta’
“eghmil amministrattiv”” skond is-subin¢iz (2) ta’ I-artikolu 469A tal-Kap. 12; li
kemm-il darba I-azzjoni hija bbazata fuq xilja ta’ ksur ta’ drittijiet fundamentali
tal-bniedem, l-artikolu 469A(1)(a) ma jghoddx, kif ukoll Ii t-talbiet huma
irritwali billi mhumiex konformi mar-Regoli dwar il-Prattika u I-Pro¢edura fil-
Qrati; u li I-Agenzija mharrka mhix il-legittimu kontradittur billi skond I-
artikolu 181B tal-Kap. 12, I-ghoti ta’ ¢ittadinanza hija funzjoni tal-Ministru
mharrek. Laqghu wkoll b’eccezzjonijiet fil-mertu;

[1li din is-sentenza tirrigwarda t-tliet e¢¢ezzjonijiet preliminari msemmija;

[1i mill-fatti li johorgu mill-atti tal-kawza johrog li 1-attur proprio huwa c¢ittadin
Russu u joqghod ir-Russja. Huwa ressaq applikazzjoni sabiex jinghata
¢ittadinanza Maltija b’naturalizzazzjoni skond il-Programm tal-Investitur
Individwali tar-Repubblika ta’ Malta (minn issa ’1 hemm imsejjah “IIP”), izda
b’ittra tat-22 ta’ April, 2016°, -Agenzija mharrka ¢ahdet it-talba tieghu billi
dehrilha li hu ma jissodisfax il-kriterji mitluba fl-Att Legali 47 tal-2014°. L-
attur oggezzjona permezz tal-avukat tal-fiducja tieghu ghal dan ir-rifjut b’ittra
tas-16 ta’ Gunju, 2016, u talab li jinghata r-ragunijiet li wasslu gha¢-¢ahda tat-
talba tieghu;

* Pag. 37 tal-process

® Dok. “A” f’pag. 6 tal-process

® Regolamenti tal-2014 dwar il-Programm tal-Investitur Individwali (L.S. 188.03)
" Dok. “B” f'pagg. 7-10 tal-process

l1li I-Agenzija mharrka wegbitu b’ittra tal-20 ta’ Gunju, 2016°, li biha, filwaqt i
tenniet id-decizjoni li kienet giet mgharrfa lill-attur, ziedet tgharrfu li I-Ministru
ma kienx obbligat jaghti ragunijiet marbuta mar-rifjut ta’ talbiet ghall-ghoti ta’
¢ittadinanza Maltija;

i fis-26 ta’ Lulju, 2016°, I-attur ipprotesta kontra l-agir ta’ I-imharrkin, filwaqt
li I-imharrkin rrispondew b’kontro-protest fit-22 ta’ Awwissu, 2016;

Ili fit-23 ta’ Settembru, 2016, 1-attur nomine fetah din il-kawza;

i 1-Qorti sejra issa tghaddi biex taghmel il-konsiderazzjonijiet legali dwar |-
eccezzjonijiet preliminari taht ezami;

[lli bl-ewwel e¢¢ezzjoni, |-imharrkin jghidu li 1-ilqugh jew i¢-¢ahda ta’ talba
ghall-ghoti ta’ cittadinanza Maltija mhijiex “eghmil amministrattiv”’ taht is-
subin¢iz (2) ta’ 1-artikolu 469A tal-Kap. 12 tal-Ligijiet ta’ Malta, ghaliex hija att
ta’ prerogattiva tal-Istat. L-imharrkin jishqu li I-mertu tad-decizjoni li tittiched
mill-Istat ma taqax taht it-tifsira ta’ “eghmil amministrattiv’ skond I-artikolu
469A(2) tal-Kap. 12, u ghaldagstant mhix sindakabbli mill-Qrati.  Fil-fehma
taghhom, il-ligi nnifisha tghid li 1-Ministru mharrek mhux marbut li jaghti
ragunijiet ghad-decizjoni ta¢c-cahda u I-mertu ta’ tali de¢izjoni mhix suggett ghal
appell jew revizjoni 'xi Qorti';

[1li min-naha tieghu, 1-attur imieri dak li jghidu l-imharrkin: jghid li d-dec¢izjoni
mehuda mill-imharrkin hija rifjut ghall-applikazzjoni li I-attur kien ressaq skond
ir-Regolamenti fis-sehh u din fiha nnifisha taqa’ fil-parametri tat-tifsira ta’
“eghmil amministrattiv’” skond I-artikolu 469A(2) tal-Kap. 12.  Jghid ukoll li I-
artikolu 19 tal-Att dwar i¢-Cittadinanza'® ma jghoddx ghal dan il-kaz billi 1-
applikazzjoni ta’ l-attur tressqet taht I-Avviz Legali fuq imsemmi u mhux taht I-
Att dwar i¢-Cittadinanza;

i 1-Qorti jidhrilha li l-e¢¢ezzjoni mhix misthoqqa, ghalkemm mhux ghar-
ragunijiet migjuba mill-attur nomine. Fl-ewwel lok, ma hemm ebda dubju li t-
talba tal-attur biex tinghata cittadinanza u I-process li wettqet I-Agenzija
mharrka biex tistharreg t-talba tieghu huwa process amministrattiv ghaliex
jikkostitwixxu talba lill-awtorita’ pubblika Ii titlob it-tehid ta’ dec¢izjoni,
decizjoni li ttichdet u giet mgharrfa lill-attur.  Fil-fatt, ir-rifjut tat-talba taqa’
wkoll, skond il-ligi, fit-tifsira ta’ “eghmil amministrattiv’ kif imfisser fl-artikolu
469A(2) tal-Kodi¢i tal-Procedura Civili. Fit-tieni lok, huwa stabbilit ukoll i

8 Dok. “D” f’pag. 24 tal-process

® Dok. “C” f'pagg. 9-10 tal-process
Y Dok. “E” fpagg. 25-26 tal-process
1 Art. 19 tal-Kap 188

12 Kap 188

biex wiehed jista’ jressaq azzjoni ta’ stharrig gudizzjarju, jehtieg juri li kien
hemm xi dec¢izjoni jew rifjut ghal talba maghmula jew il-hrug ta’ kull ordni,
licenza, permess jew warrant li jsiru minn awtorita’ pubblika sakemm din id-
dec¢izjoni, ordni, licenzja, permess jew warrant ma ssirx bil-ghan ta’
organizzazzjoni jew amministrazzjoni interna fi hdan dik 1-istess awtorita’. Izda
mhux kull kitba 1i tohrog min hdan xi awtorita’ pubblika tikkostitwixxi
“decizjoni”. Biex ikollha il-kwalitajiet ta’ dec¢izjoni, dik il-kitba trid tkun
ghalget kwestjoni jew ilment billi tghid li dik hija 1-fehma ahharija tal-awtorita’
pubblika li tkun ghall-ilment jew ghat-talba li jkun sarulha'®. F’din il-kawza,
ma hemmx dubju li I-Agenzija mharrka ghalget ghal kollox il-kwestjoni li giet
mitluba tistharreg, tant 1i meta giet mitluba biex taghti spjegazzjoni jew ir-
ragunijiet li wasslu ghar-rifjut min-naha taghha, hija wiegbet li 1-Ministru ma
kienx tenut jaghti dan it-taghrif, u li I-kwestjoni kellha tiegaf hemm;

[lli dan iwassal lill-Qorti ghall-argument tal-abbli difensuri tal-imharrkin meta
jiceitaw l-artikolu 19 tal-Att dwar i¢-Cittadinanza Maltija. Fil-fehma taghha,
dan I-argument imur lil hinn mill-ewwel e¢¢ezzjoni taht 1-artikolu 469A(2) tal-
Kodi¢i tal-Pro¢edura Civili, u jolqot fil-fatt il-mertu tal-kawza li ghad irid jigi
mistharreg aktar ’il quddiem. Dak li I-Qorti izda tista’ tghid f’dan l-istadju
huwa li I-pro¢ess mitlub mill-attur mhuwiex mehlus mill-istharrig gudizzjarju
kemm jekk I-ilmenti allegati jkunu jikkonsistu jekk I-Agenzija mharrka tkunx
imxiet mar-regoli ta’ procedura li r-Regolamenti nfushom jistabilixxu li
ghandha ssegwi u I-mod kif tqis l-applikazzjoni li jkollha quddiemha, u kif
ukoll fuq livell amministrattiv ta’ stharrig gudizzjarju'®. Dan naturalment
jinghad fil-limiti 1i jista’ jsir dan l-istharrig minn din il-Qorti, minghajr ma hija
stess tiehu d-decizjoni minflok 1-Agenzija li lilha I-ligi tat dik is-setgha. Hu
mholli ghall-Agenzija mharrka li twettaq, bid-diskrezzjoni xierga, I-ghemil
amministrattiv li jkun u li tiehu d-decizjonijiet li jitnisslu minn ezercizzju bhal
dak. Jekk, wara li tifli l-ezercizzju, din il-Qorti jidhrilha li ghandha thassar id-
decizjoni tal-Agenzija, kulma trid taghmel il-Qorti hu li terga’ tghaddi 1-kaz
ghas-smigh lil dik I-Agenzija ghall-kunsiderazzjoni mill-gdid tal-kaz'®;

11li, minbarra dan, johrog ¢ar ukoll mil-ligi'® li I-Agenzija mharrka hija mahsuba
biex tezegwixxi specifikatament 1-funzjonijiet u d-dmirijiet tal-amministrazzjoni
pubblika f’materji i jkollhom x’jagsmu mal-hrug ta’ passaporti jew dokumenti
ta’ identita’;

[lli ghal dawn ir-ragunijiet, il-Qorti qieghda ssib 1li l-ewwel eccezzjoni
preliminari tal-imharrkin mhijiex tajba u mhix sejra tilqgaghha;

3 App Civ. 3.4.2009 fil-kawza fl-ismijiet Jupiter Co Ltd et vs. Awtorita’ ta’ Malta dwar I-Ambjent u Ippjanar
¥ Qorti Kost 17.9.2013 fil-kawza fl-ismijiet Grace Sacco vs. Onor. Prim Ministru et

5 App. Civ. 11.5.2010 fil-kawza fl-ismijiet Reginal Fava pro et noe vs. Supritendent tas-Sakkha Pubblika et
16 Ara art. 36 u r-Raba’ Skeda tal-Kap 497 (I-Att tal-2009 dwar I-Amministrazzjoni Pubblika)

[1li bit-tieni e¢¢ezzjoni preliminari mressga mill-imharrkin, dik ta’ nuqqas ta’
applikabbilita’ u l-irritwalita’ tal-azzjoni in kwantu mibnija fuqg I-artikolu
469A(1)(a) tal-Kodiéi tal-Procedura Civili, il-Qorti trid tqis sewwasew x’inhi n-
natura tal-azzjoni mibdija mill-attur nomine. L-abbli difensuri tal-imharrkin
jishqu li I-azzjoni kif mibnija hija tahlita ta’ azzjonijiet li jigbru flimkien azzjoni
ordinarja ta’ stharrig gudizzjarju ta’ eghmil amministrattiv u 1-azzjoni
“straordinarja” ta’ Iment ta’ ksur ta’ jedd fundamentali. Huma jishqu li dawn
1Z-zewg azzjonijiet ma jmorrux flimkien. L-attur, minn naha l-ohra, jghid 1i 1-
azzjoni hija dik ta’ stharrig gudizzjarju kif mahsuba fl-artikolu 469A tal-Kodici
tal-Procedura Civili u li t-tismija tad-dispozizzjonijiet tal-Kostituzzjoni u tal-
Konvenzjoni dwar smigh xierq huma biss rifless tal-principji ta’ haqq naturali li
I-istess artikolu 469A jinvoka bhala kejl ta’ kif l-amministrazzjoni pubblika
jmissha timxi fit-twettiq tal-funzjonijiet taghha;

i filwagt illi huwa minnu li fil-premessi l-attur jixli lill-imharrkin bi ksur tal-
princ¢ipju ta’ smiegh xieraq kif sancit kemm fil-Kostituzzjoni ta’ Malta kif ukoll
fil-Konvenzjoni ghall-Protezzjoni tad-Drittijiet tal-Bniedem u tal-Libertajiet
Fundamentali, minn ezami tat-talbiet attri¢i, il-Qorti tasal ghall- fehma li I-
azzjoni attri¢i hija dik ta’ stharrig gudizzjarju, u r-rimedji li ged jintalbu fil-
kawza ukoll huma dawk marbuta ma’ I-istess azzjoni. Il-Qorti tagbel u ttenni I-
fehma taghha li azzjoni ta’ stharrig gudizzjarju ma ghandhiex tkun fl-istess waqt
azzjoni ta’ lment ta’ ksur ta’ jedd fundamentali’’. Minbarra dan, meta I-artikolu
469A(1)(a) jitkellem dwar ghemil amministrattiv li jikser il-Kostituzzjoni, huwa
mifhum li dawk il-kliem jirreferu ghal xi dispozizzjoni tal-istess Kostituzzjoni li
mhijiex maghduda fost id-dispozizzjonijiet tal-Kapitolu I'V taghha;

I1li ghalhekk, ladarba I-kawza tal-attur nomine hija wahda ta’ stharrig
gudizzjarju u sejra titgies biss fuq dawk il-parametri, l-e¢¢ezzjoni mhijiex tajba,
ghaliex bhala azzjoni ta’ stharrig gudizzjarju, I-azzjoni tressget sewwa u ma hija
milquta mill-ebda irritwalita’. Fuq kollox, 1-ebda wahda mit-talbiet attrici ma
titlob dikjarazzjoni ta’ ksur ta’ jedd fundamentali, u I-Qorti tkun gieghda
tiddeciedi lil hinn mit-talbiet 11 kieku kellha ssib jew tiddeciedi dwar ksur bhal
dak;

llli ghaldagstant din it-tieni ec¢ezzjoni mhix ser tigi milqugha billi mhix
misthoqqa;

i t-tielet eccezzjoni preliminari li ser tqis il-Qorti hija dik imressga mill-
Agenzija mharrka meta tghid li mhix il-legittimu kontradittur. Hija toqghod fuq
dak li jrid l-artikolu 181B tal-Kodi¢i ta’ Proéedura Civili u tghid li 1-kuntradittur
legittimu huwa 1-Ministru mharrek;

" Kost. 18.9.2009 fil-kawza fl-ismijiet Christopher Hall et vs Direttur tad-Dipartiment ghall-Akkomodazzjoni Socjali et

[li l-attur nomine jwarrab bil-qawwa l-imsemmija ec¢cezzjoni billi jishaq li 1-
process kollu 1i wassal gha¢-cahda tat-talba tieghu ghall-ghoti ta’ ¢ittadinanza
Maltija ghalih u ghall-familja tieghu twettaq mill-istess Agenzija u kienet hi li
hadet 1d-dec¢izjoni li minnha jilminta;

I1i 1-Qorti ssib li din decizjoni issa dwar din |-e¢¢ezzjoni tkun gabel waqtha u
jkun ghaqli 1i terga’ tqisha fi stadju xieraq. Dan qieghed jinghad ghaliex,
filwagt li huwa minnu li d-de¢izjoni ahharija dwar jekk persuna tinghatax jew le
¢-¢ittadinanza Maltija taga’ fil-mansjoni wahdanija tal-Ministru mharrek, mill-
provi li ngabu s’issa ma jirrizultax ta’ min kienet id-de¢izjoni li t-talba tal-attur
ma kenitx tilhaq il-kriterji mahsuba fir-Regolamenti. Kif sewwa jghid 1-attur
fis-sottomissjonijiet tieghu, meta huwa talab li jinghata r-raguni ghat-talba
tieghu, kienet 1-Agenzija li wiegbet u kienet 1-istess Agenzija mharrka 11 wettget
il-process ta’ skrutinju li bih ittiechdet id-decizjoni. Kif inghad qabel, il-ligi
tvesti lill-istess Agenzija bis-setghat |i twettaq il-funzjonijiet ta’
amministrazzjoni pubblika dwar talbiet ghal hrug ta’ passaporti. Din hija
funzjoni ewlenija fil-process ta’ ghoti ta’ cittadinanza. Jekk il-Qorti sejra
taghmel stharrig gudizzjarju, se tistharreg (safejn il-ligi tippermettilha) I-
ezerCizzju mwettaq mill-Agenzija mharrka, qabel kull haga ohra;

i jidher ukoll li lI-azzjoni ta’ stharrig gudizzjarju li fetah I-attur nomine ma
taqax taht xi wahda mit-tliet kategoriji li jissemmew fl-artikolu 181B(1) tal-
Kapitolu 12 tal-Ligijiet ta’ Malta u ma jistax jinghad li 1-Ministru mharrek huwa
“kap ta’ dipartiment tal-Gvern” ghall-finijiet tal-istess artikolu;

I1li ghalhekk, fid-dawl ta’ dawn il-kunsiderazzjonijiet, il-Qorti jidhrilha li jkun
ghaqli u xieraq li tiddetermina din 1-e¢¢ezzjoni preliminari wara li tkun semghet
il-provi kollha u mal-ghoti tas-sentenza ahharija;

Ghal dawn ir-ragunijiet, il-Qorti gieghda taqta’ u tiddeciedi billi:

Tichad l-ewwel u t-tieni e¢¢ezzjonijiet preliminari tal-imharrkin u ssib li
mhumiex misthoqqa, bl-ispejjez kontra I-istess imharrkin;

Tastjeni milli tqis it-tielet e¢¢ezzjoni preliminari tal-Agenzija mharrka billi
fl-istat 1i ghadha fih il-kawza ma jidhirx li huwa xieraq u ghaqli li taghti 1-fehma
taghha f’dan il-waqt; u

Tordna li I-kawza tkompli tinstema’ bit-tressiq tal-provi u bit-trattazzjoni fuq
il-mertu.

